
Vis oss sekken din
Sidan 2016 har SIM oppmoda alle kundar på 
miljøsentralen om å bruke gjennomsiktige 
sekker, og i 2021 innførte me eit forbod mot 
ikkje-gjennomsiktige sekker.

Les meir på side 2–3.

To nye, gode, ordningar
Les meir på side 4. 

Hjelp oss fram
Les meir på side 6.



Vis oss sekken din
Batteri, mobiltelefonar, sparkesyklar, pc-ar, radioar og farleg avfall. 
Lista er lang over produkt som me finn i restavfallet. Desse produkta 
inneheld miljøgifter og er potensielle brannfeller dersom du kastar det i 
restavfallsdunken, i feil konteinar på miljøsentralen eller andre stader det 
ikkje høyrer heime.

Kvifor?
•	 Når slikt avfall vert komprimert, 

kneppa eller pressa saman, kan det 
skapa eit trykk som gjer at det tek 
fyr. Inne i ein renovasjonsbil vert 
alt avfallet komprimert. Dermed er 
potensialet for brann stor, dersom 
EE-avfall hamnar i dunken din. 

•	 Gjenstanden du kastar i restavfallet 
er skada (der er difor den er kasta) 
og dermed kan dei elektriske 
komponentane sjølvantenne.

Det er du som kan hindre at slikt avfall 
kjem på avveie. SIM og andre aktørar 
i bransjen kan leggje til rette for at me 
oppdagar avviket, ETTER at det er kasta 
feil. Og det kan vera vanskeleg. Det er 
du som forbrukar som har den største 
påverknaden OG det største ansvaret for 
at slikt avfall vert levert på rett plass. 

SIM har sidan 2016 oppmoda våre 
kundar om å bruke gjennomsiktige 
sekker, men me har sidan 2021 hatt eit 
forbod mot ikkje-gjennomsiktige sekker. 
All erfaring viser at terskelen for å kaste 
miljøfarleg eller brannfarleg avfall i 
dunkar eller sekker er lågare, dersom du 
trur du ikkje vert oppdaga. SIM har difor 
eit krav om levering i gjennomsiktige 
sekker på våre miljøsentralar. I tillegg 
gjennomfører me kontrollar av avfallet 
som vert kasta i dunkane. Farleg avfall 
eller EE-avfall skal sendast til mottak 
som har spesialisert seg på destruksjon. 
I tillegg kan det vera materiale som kan 
nyttast om igjen. 

Kva konsekvensar har dette  
for meg som kunde?
Ikkje anna enn at du i staden for å 
bruke ugjennomsiktige sekker til å 
levere restavfallet i, så må du bruke 
gjennomsiktige sekker når du kjem på 
miljøsentralen.  

Kan eg bruke SIM sine sekker for 
plastemballasje?
Nei. Desse sekkene er berre for 
plastemballasje. 

Kva gjer eg dersom eg kjem på 
miljøsentralen med ikkje-gjennomsiktig 
sekk?
Dåvert du sendt bort frå området for 
åpakke om avfallet i gjennomsiktige 
sekker.

FEILSORTERING OG BRANNFARE

Den nye ordninga legg opp til 
at forbrukar skal kunne kjenne 
att merkene for kjeldesortering 
anten det er heime, på jobb, i det 
offentlege rom, på miljøsentralen 
og eller på emballasje. Felles 
farge- og symbolbruk nasjonalt 
er eit konkret tiltak som vil 
bidra til å nå måla om auka 
materialgjenvinning.  

Tydelegare og sams symbolbruk 
har vore etterlyst og er eit viktig 
grep for å gjera det lettare for alle 
å sortere rett. Tidlegare har det 
vore opp til kvar enkelt kommune 
å ta stilling til kva fargar ein skal 
nytte i kommunikasjonen til 
innbyggjarane, med det resultatet 
at ein har ulike fargar på merkene 
i heile landet, og på emballasje.

SIM- merking
For innbyggarane i SIM sitt 
område vil dette bety ei gradvis 
omlegging til den nye ordninga. 
Det vil vera kostnadskrevjande og 
lite miljørett om me skulle byte 
ut all merking ved våre anlegg, 

me ynskjer å innføre merkinga 
gradvis i takt med naturleg 
utbyte/utskifting av eksisterande 
merking. 

Er det nye reglar for sortering ?
Nei! Dei nye symbola får ingen 
praktisk endring for våre 
innbyggjarane, berre ei endring i 
fargar og symbolbruk

Kva er den største endringa?
For våre abonnentar er den 
største endringa at merket for 
bioavfall er grønt, og merket for 
glas og metallemballsje er grått 
og grønt. 

Skal loka på biodunken og glas- 
og metalldunken skifte farge?

Nei. Desse skal ha dei same 
fargane, og same innhald. Det 
einaste ein treng tenkje på er 
at merking av emballasje som 
høyrer til desse avfallstypane vil 
sjå slik ut:

I SIM sine trykksaker og på våre miljøsentralar er ein 
godt i gong med å ta den nye merkeordninga i bruk. 

Felles nasjonal merking

NEI TAKK: Ikkje-gjennomsiktige sekker

JA TAKK: Gjennomsiktige sekker

HENTEORDNINGAR

Dei siste åra har SIM innført to nye 
henteordningar. Desse har blitt godt 
mottekne av abonnentane. SIM har fått 
auke i utsortering av plastemballasje 
og glas- og metallemballasje. Dette 
er ressursar som elles hadde gått til 
energigjenvinning, men som no kan gå 
til matertialgjenvinning.

Syltetøyglas
Når syltetøyglaset, eller andre matglas 
er tomme, fyller du det halvfullt med 
kaldt vann, skur på loket og ristar 
for å fjerne mest mogeleg restar. 
Du kan eventuelt ta ein sveip med 
oppvaskbørsten.

Skru av loket igjen og rist glaset 
drypptørt. Det går greit om det er eit 
tynt fettlag igjen, som for eksempel i 
olivenoljeflaska.

Etiketten kan sitje på når du sorterer, 
og du treng ikkje skru på loket igjen. 
Det er lettare å skilje glas og metall frå 
kvarandre på gjenvinningsanlegget 
når glasemballasjen ikkje har loket 
påskrudd.

Aluminiumsform, makrell 
i tomatboks eller andre 
hermetikkboksar: 
Skrap ut eventuelle restar, skylj forma i 
kaldt vatn og rist den drypptørr.

Er aluminiumsforma veldig tilgrisa, 
kan du la den stå i litt vatn til innhaldet 
løyser seg opp, eller bruk litt tørkepapir 
for å få ut restane.

Fjern mest mogleg av matrestane.

Glas som ikkje er emballasje:
Glas som ikkje er emballasje, keramikk, 
porselen og steintøy kan kastast i 
restavfallet.

Pakk det godt inn først, slik at dei som 
handterar restavfallet ikkje skadar seg.

Større gjenstandar skal levarast på 
miljøsentralen.

Tips til 
sortering: Plastmeballasje: 

Emballasjen er rein nok når den er tom 
for produktrestar. Det betyr at det ikkje 
skal ligge igjen matrestar. Stort sett er 
emballasjen rein når den er tom. Av og 
til treng den litt hjelp. Då er det best 
å skylle emballasjen i kaldt vatn, eller 
bruke litt tørkepapir for å få ut restene.

Må du bruke varmt vatn for å få den rein, 
er det betre å kaste den i restavfallet.

To nye, gode, ordningar

JA TAKK

NEI TAKK

Likevel ser me at fleire som har registrert 
seg som heimekomposterarar, ikkje gjer 
dette lenger. Då treng dei biodunk. Difor 
har me no starta eit ryddearbeid i vår 
database, slik at me sikrar at ordninga 
fungerer slik den er meint.

Noko som er viktig av fleire 
grunnar; Dersom ein ikkje lenger 
heimekomposterer, endar matavfallet i 
restavfallet, sidan ein ikkje har biodunk. 
Mindre matavfall i restavfallet hjelper 
oss med å halde gebyra låge, noko som 
kjem alle til gode. Samtidig bidreg både 
bio-dunken og heimekompostering 
til betre materialgjenvinning og auka 
ressursutnytting.

Måler er å sikre at dei som har fått 
innvilga ordninga, faktisk gjennomfører 
den. Slik sikrar me at ordninga er 
rettferdig og at alle betalar rett gebyr i 
høve til eige avfall.

Har du ikkje høve til å kompostere sjølv? 
Hugs at alt matavfall som går i bio-
dunken, også kjem tilbake som verdifull 
jord – så anten du komposterer sjølv 
eller brukar bio-dunken, gjer du ein 
innsats for miljøet!

Kontakt SIM dersom du vil ha biodunk.

Gratis bioposar 
For å vera sikre på at alle våre kundar nyttar rett pose til bioavfallet 
har SIM innført gratis utdeling av bioposar til eige forbruk. Betaling 
skjer gjennom renovasjonsabonnementet. Ordninga gjeld berre for 
våre abonnentar som har biodunk.

Det er dermed berre bilen som tømer 
papirdunken på hentedag for papir, 
som deler ut maisposar i ditt område.

Heimekomposterer du?

Ordninga fungerer slik : 
•	 Alle kan hente nye maisposar på rull 

ved alle SIM sine miljøsentralar. Ein 
må oppgje adressa abonnementet er 
registrert på før ein får rullen.

•	 Alle våre abonnentar som har 
biodunk kan knyta ein tom maispose 

på PAPIRdunken  og få utdelt ein 
rull med maisposar.

•	 Det er berre på papirdunken ein 
får utdelt posar frå SIM, anten det 
er sekker til plastemballasje eller 
bioposar. 

Mange av våre kundar har ynskje om å drive heimekompostering.  
Ved å kompostere matavfallet heime kan ein redusere avfallsmengda 
og få ei lågare renovasjonsavgift, i tillegg får du næringsrik jord til 
hagen, og bidreg til eit meir berekraftig lokalsamfunn.

For å få eit oppdatert oversyn, er me no 
i gong med å ta kontakt med alle som 
er registrert som heimekomposterarar 
og ber om ei tilbakemelding om 
dei framleis komposterer. I tillegg 
gjennomfører me stikkprøvekontrollar 
for å sjekke at dei har ein fungerande 
kompostbinge. Dei som blir plukka ut til 
kontroll vil få beskjed på førehand, og 
det er ikkje naudsynt å vere heime når 
kontrollen blir gjort.

2

Du får utdelt ny rull med mais-
posar på loket ved henting av 
papiravfallet.

1

Knyt ein tom maispose 
på papirdunken.

I dag vert 38 % av matavfallet kasta 
i restavfallet. Dette kunne gått i 

biodunken, eller i heimekompostering.

Vanskelege vinterforhold med snøfall og glatte vegar kan gjera det 
ekstra krevjande for sjåførane våre å halda ruta og få tømt dunken 
din til rett tid.

For å bidra til at avfallsinnhentinga går 
trygt og godt føre seg også på kalde 
vinterdagar, gi gjerne sjåførane ei 
hjelpande hand ved å måka ubrøytte 
vegar og snuplassar. Kanskje kan du 
også hiva ut litt strø på glatte parti? 

Faktisk pålegg renovasjonsforskriftene 
eigarar og bruksrettsinnehavarar av 
private vegar både å måka og strø – 

slik at bosbilen kjem fram. Men me 
synest det er aller best å sjå på ein slik 
ekstrainnsats som ei hjelpande hand til 
både sjåførane våre, naboane dine, og 
ikkje minst deg sjølv. Om vegen ikkje er 
køyrbar, dra dunken fram til brøyta og 
køyrbar veg.Måk plass til dunken slik at våre 

bilar kjem lett til om vinteren, 
og klypp buskar og trær som 
strekker seg ut over vegen.

Måk, strø og hjelp oss fram!

Har du prøvd 
«Mitt SIM»?
I SIM jobbar me kontinuerleg 
med å utvikle og forbetre 
tenestene våre. Dette gjeld 
til dømes tilbod om nye 
henteordningar, digitale 
tenester eller tenester knytt til 
våre miljøsentralar.

MITT SIM

«Mitt SIM» har vore i drift sidan 2023 og 
stadig fleire tek denne tenesta i bruk. 
Innlogging finn du på vår nettside sim.
as.

Full oversikt over din renovasjon
 I «Mitt SIM» kan du mellom anna få full 
oversikt over ditt/dine abonnement hjå 
oss, du kan endra abonnement, bestille 
nye dunkar eller melde frå om flytting. 

Kvifor satsar me på ei slik side? 
Fleire og fleire nyttar mobil, brett eller 
datamaskin for å finne informasjon, 
og for å utføre tenester, både frå det 

offentlege og det private. På «Mitt 
SIM» får du all informasjon om dine 
renovasjonstenester samla på ein 
stad, og du kan lett endre eller bestille 
tenester sjølv. 

Korleis får eg tilgang?
Gå til sim.as, og du vil finna innlogging i 
menyen øverst til høgre (sjå illustrasjon 
øverst). Me gjer merksam på at det 
er den som står som «eigar» av 
hushaldsabonnementet hjå SIM, som 
har tilgang til sida. Du loggar enkelt 
og greitt inn via ID-porten med din 
føretrekte innloggingsmetode.

Framleis tilgjengeleg
Sjølv om me no har lansert «Mitt SIM» 
ynskjer me å presisere at det framleis 
er mogeleg å kontakte oss både via 
epost, Facebook, telefon eller fysisk 
oppmøte som før. Er du ein av dei som 
helst ynskjer å snakke med oss direkte 
er du sjølvsagt velkommen til det. 
Kundemottaket er ope mellom 09.00 
og 15.00 kvardagar, og me vil hjelpa 
deg på same måte som før om du ringer 
oss på 53 45 78 50 (ope kvardagar kl. 
10.00–14.00).

Frå juni 2023 har innlogging til tenesta «Mitt SIM» vore 
tilgjengeleg på vår heimeside sim.as, enten som ikon i 

toppen av sida eller under menyen øverst til høgre.

Me minnar om at tømmekalenderen 
ikkje lenger vert sendt ut til alle 
husstandar. SIM oppmodar dei 
som har høve til det å nytta våre 
digitale løysingar, som appen eller 
nettsida vår. Det vil likevel vera 
fullt mogeleg å få papirutgåva av 
tømmekalenderen for dei av våre 
abonnentar som ynskjer det.  

Då har ein fleire alternativ: 

 	 Du kan printe ut ein versjon 
frå våre nettsider sim.as

	 Du kan hente tømmekalender 
ved ein av våre miljøsentralar

	 Du kan hente tømmekalender 
på rådhuset/kommunehuset

	 Du kan be SIM sende ein 
kalender til deg i posten.  
Kontakt oss på tlf. 53 45 78 50 
eller e-post: sim@sim.as

Ingen 
tømmekalender 
i posten

MERK!
Dei som allereie har meldt frå om 
at dei ynskjer kalender tilsendt, 
treng ikkje gjera det igjen. Dei er 
registrert i vårt system og vil få 
kalender i posten.

Tildelingar
Sjå kven som  

har fått midlar  
tidlegare år på 

sim.as/tildelingar

Fristen  
nærmar seg!
SIM sitt miljøfond skal gå til tiltak 
som på ulikt vis gjev betre miljø for 
innbyggjarane i eigarkommunane til 
selskapet. Miljø er summen av alle 
faktorar som menneska er omgjevne 
og påverka av. Alle kan søkja midlar 
frå fondet. 

Årleg søknadsfrist:  

30. november
Les meir og søk på  
sim.as/miljofond

Visste du at?

Dersom dunken ikkje er tømt 
kan du ringe 95 25 35 15.

Vakttelefon slamtømming: 
98 23 51 51.

SIM har ein eigen app som varslar 
deg kva dunk som skal ut kva tid. 
Du kan laste den ned gratis ved å 
søkje på «Mitt SIM» i Google Play™ 
eller App Store®.

Dunken skal tilbake til 
oppstillingsplassen etter tøming.

Dunken må ikkje fyllast så mykje at 
du ikkje få igjen loket. Då vert det 
forsøpla kring dunken, noko som 
trekkjer til seg skadedyr som fugl 
og rotter. 

SIM har ei fleksibel 
renovasjonsordning. Du kan 
tilpassa abonnementet til ditt 
behov; anten ved å be om større/
mindre bosdunk, dela dunkar med 
andre eller kompostera heime. 

Det kan ta opptil fem veker frå 
du har bestilt ny bosdunk til du 
får den heim. Årsaka er at SIM 
køyrer «oppsamlingsheat» med 
utdeling og byting  av bosdunkar 
i kvar kommune kvar 5 veke. 
Byte sjølv? Ta med gamal dunk til 
miljøsentralen for å byte.

Ved alle våre miljøsentralar ynskjer 
me at ein skal betale med kort.

Hugs!

Sunnhordland 
Interkommunale 
Miljøverk IKS

Meatjønnsvegen 43
N-5412 Stord
Telefon: 53 45 78 50 

E-post: sim@sim.as
Nettstad: www.sim.as

SENDAR:
Sunnhordland 
Interkommunale 
Miljøverk IKS
Meatjønnsvegen 43
N-5412 Stord

OFFENTLEG INFORMASJON

Tips: Sjekk sim.as og  
sortere.no, søk opp kva  
du vil kaste, og du vil få  
svar på kor dette skal kastast.

OPNINGSTIDER
MILJØSENTRALANE*

*Påskeaftan, julaftan og nyttårsaftan stengt.

AUSTEVOLL, PORSDALEN
Måndag og torsdag kl. 10.00–18.00
Perioden 1. april–30. sept.:  
Annankvar laurdag (oddetalsveker)  
kl. 09.00–14.00. 
Perioden 1. okt.–31. mars.:  
Siste laurdag i månaden kl. 09.00–14.00

BØMLO, HOLLUNDSDALEN
Måndag og onsdag kl. 11.00–18.00 
Tysdag og torsdag kl. 09.00–16.00
Perioden 1. april–30. sept.:  
Annankvar laurdag (oddetalsveker)  
kl. 09.00–14.00
Perioden 1. okt.–31. mars:   
Siste laurdag i månaden kl. 09.00–14.00

FITJAR, SVARTASMOGET
Måndag kl. 10.00–18.00

KVINNHERAD, HUSNES INDUSTRIOMRÅDE
Måndag og onsdag kl. 11.00–18.00.  
Tysdag og torsdag kl. 09.00–16.00

Perioden 1. april–30. sept.:  
Annankvar laurdag (partalsveker)  
kl. 09.00–14.00
Perioden 1. okt.–31. mars:  
Første laurdag i månaden kl. 09.00–14.00

STORD, HEIANE MILJØSENTRAL
Måndag–torsdag kl. 09.00–18.00 
Fredag kl. 09.00–15.00 
Laurdag kl. 09.00–14.00

SVEIO, SVEIÅSEN
Tysdag og torsdag kl. 10.00–18.00. 

TYSNES, EREDALEN
Måndag og torsdag kl. 10.00–18.00
Perioden 1. april–30. sept.:  
Annankvar laurdag (partalsveker)  
kl. 09.00–14.00. 
Perioden 1. okt.–31. mars:  
Første laurdag i månaden kl. 09.00–14.00

Hugs god sortering –også i jula!
Julegåvepapir, gamle batteri, restar 
frå julemiddagen og juledekorasjonar. 
Kvar skal ein kaste alt det som 
oppstår etter at julefeiringa er over?

Her er ei lita liste over kjente og kjære 
element i juletida, som til sjuande 
og sist kanskje skal kastast. For at 
sorteringa skal bli mest mogeleg 
miljøvenleg, òg i jula, gjev me deg her 
nokre tips:

Plastemballasje
Tørr og rein plast som har vore 
emballasje kan leverast i SIM sine 
sekker for plastemballasje.

Gåvepapir
Glansa eller farga papir går i 
restavfall, reint papir (grovpapir) 
går i papiravfallet.

Batteridrevne og  
elektriske leiker
Brukte batteri og øydelagd 
elektronikk kan leverast gratis til 
alle butikkar som sel tilsvarande 
varer, eller til ein miljøsentral. 
Hugs å tape polane på batteria!

Festmåltidet
Restar etter julemiddagen eller andre gode måltid 
kan kastast i biodunken. Hugs at det skal leverast i 
godkjende posar merka med «Godkjent pose til bioavfall» 
og SIM-logo (evt. merka med EN 13432, ASTM D6400). 
Sjå også sak om gratis bioposar på side 5.

God mat og drikke
Flasker, glas og boksar som det 
har vore mat eller drikke i, skal 
kastast i dunken for glas - og 
metallemballasje.

Glas som ikkje er emballasje 
skal leverast på miljøsentralen. 
Mindre mengder øydelagt glas, 
som t.d drikkeglas, kan kastast 
i restavfallsdunken.  Metall som 
ikkje er emballasje, skal leverast 
på miljøsentralen.

Tekstilar
Alle typar heile og reine tekstilar 
og klede kan ein anten gje vekk 
til andre som ynskjer å bruke 
dei, eller leverast på SIM sine 
miljøsentralar i posar. Øydelagte 
tekstilar skal i restavfallet.

Juletre
SIM har innført gratis levering av 
hageavfall. Du som er abonnent 
kan dermed levere juletreet gratis 
på våre miljøsentralar.


